
Тема: Гаяз Исхакый. Кәҗүл читек. Символлар һәм образлар системасы аша әсәргә анализ. 



Максат: 

1.Әсәргә өлешчә анализ ясап, башка образларга мөнәсәбәттә Әхмәдулла образын ачу, образлар арасындагы бәйләнешләр һәм символлар аша әсәрнең эчтәлеген, идеясен табу өчен шартлар тудыру, әсәрнең актуальлеген күрсәтү;
2.Әсәрдәге уртак якларны табып гомумиләштерергә, нәтиҗәләр чыгарырга, системага салырга, иҗади уйларга өйрәтү;
3.Милләтебез гореф-гадәтләренә, йолаларына хөрмәт, милли горурлык, сакчыллык, белемгә омтылыш тәрбияләү.
Җиһазлау: 
Г. Исхакый әсәрләреннән күргәзмә, әдипнең портреты, презентация (милли 
киемнәр), “Идел”, “Мирас” журналлары, әсәргә анализның терәк схемалары. 

Дәрес барышы:
I. Оештыру.
- Хәерле көн, хөрмәтле кунаклар! Хәерле көн, балалар! Сез булган егетләр, кызлар икәнлегегезне кунакларга күрсәтергә әзерме? Ярый, хәерле сәгатьтә! 
II. Актуальләштерү. 
- Укучылар, милләтебезнең нинди дини бәйрәмнәрен беләсез? Иң зурларын әйтегез. (Ураза гаете, Корбан гаете, Кадер кичәсе, Бәраәт кичәсе (бәхет, изгелекләр иңә торган көн), Гарәфә көне). 
- Бу темага язылган нинди әсәрләр, кайсы авторларны беләсез? 
(Ш.Усманов “Гает корбаны”, Ф.Әмирхан “Корбан”, “Гарәфә кич төшемдә”, 
Г. Тукай “Ана догасы”, “Кадер кич”, Г.Исхакый “Сөннәтче бабай”, “Кәҗүл читек” һ.б.). 
- Дөрес, “Кәҗүл читек”не сезгә укырга һәм махсус биремнәргә (терәк-схема буенча, йолаларга игътибар итеп) җавап әзерләргә бирелгән иде. 
- Әсәр ничәнче елда язылган? (1912) 
- Бу чорга характеристика бирергә.
(1905нче елдагы инкыйлап, кара реакция еллары, 1911-1912еллар милли күтәрелеш, милли үзаңның үсеш алган еллары, милли бөтенлеккә омтылу) 
- Бу елларда язылгач, димәк, әсәр нәрсәгә багышланган булыр? (милләткә) 
III.Төп өлеш. Уку мәсьәләсен чишү 
1.Дәфтәрләрне ачып, число,теманы языгыз һәм эш барышында нәтиҗәләрне язып барырсыз. 
2.Әсәрнең жанры? (хикәя) Ни өчен? Дәлилләгез. 
- Нәрсә турында? (Читек турында) 
- Төп герое кем? ( Әхмәдулла) 
- “Исемнәр сүзлеге”ннән исемнең мәгънәсен ачыклыйк. (“Иң дәрәҗәле” дигән сүз) 
3.Әхмәдулланың портретын төзик: 
а) Әхмәдулланың киемнәре: 
чапан 
чалма 
читек 
казаки 
кәвеш 

4.Өй эшләрегез буенча бу киемнәрнең нинди һәм нәрсә өчен хезмәт итүен ачыклагыз (презентация һәм дәфтәрләрдән уку). Сез “Аңлатмалы сүзлек”тән язып алырга тиеш идегез. 
5.Ә хәзер һәр киемнең мәгънәсен ачыклыйк. 
а) -Чапан турында әсәрдә нәрсә язылган? 
(әтисенең чапаныннан тегелгән ) 
- Әтисе кем? (мулла) Димәк, мулла чапаныннан тегелгән. Ни өчен? (мулла малае, яңасы юк, экономия өчен) 
- Материалы нинди? (җем-җем итеп тора, саранҗы, искерми, бохар патшасының улы гына кия, яшел ) Ни өчен? 
- Ни өчен чапан, башка кием түгел? (чөнки мулла малае, дәрәҗә, алдынгы кеше) 
- Ни өчен искерми? (чөнки муллалар һәрвакыт булырга тиеш) 
- Ни өчен җемелди? (дәрәҗәгә ия) 
- Ни өчен яшел? (мөселман, дин төсе) Нинди нәтиҗә ясыйбыз? 
Нәтиҗә 1. Әхмәдулла, дәрәҗәгә ия булган мулла булып, милләтнең дәвамчысы булырга тиеш.
б) Чалма турында ниләр укыдыгыз? (Чалма чуар) 
- Гадәттә чалма нинди төстә? (ак) Әтисенең чалмасы нинди булыр? (ак) Ни өчен? 
- Ни өчен башка баш киеме бирмәгән язучы? Мәсәлән, бүрек яки түбәтәй? 
(чөнки әтисе дин әһеле һ.б.) 
- Малайның чалмасы нигә чуар? (ул әле кечкенә, уйлары тәртиптә түгел, шуңа чуардыр) 
- Үскәч Әхмәдулла нинди чалма кияр? Киярме? (алдарак төгәлрәк җавап бирербез) 
- Чалманы абыйсы (укымышлы) чала, дим?к ул да белемле булырга тиеш 
Нәтиҗә 2.Әлегә Әхмәдулланың уйлары төрле, ләкин ул әтисенең эшен дәвам итәргә тиеш.
в) читек турында сөйләшәбез. (Тактада язып барыла) 
Читек хыялдагы яңа тегелгән кызыл сөхтиянлы чак түгел әнисенеке, кызыл тип-тигез киселгән киләсе елга чак үлек өстендә бир. солдатныкы кебек түгел абыйсына бирә карага буялган чем кара , кәҗүл читек ураза гаетендә була 
- Һәрберсенең мәгънәсен ачыкларга. 
-Ни өчен читек алынган, башка аяк киеме түгел? (өстенлекне күрсәтә, дәрәҗәле; ул Әхмәдулла бит!) 
- Ни өчен Әхмәдулла хикәя ахырында да читексез кала? (Чөнки ул ир-ат, ул тәҗрибә тупларга, читекне көрәшеп алырга тиеш) 
Нәтиҗә 3.Дәрәҗәле булып күп йөрергә, кайгыртырга, тәҗрибә тупларга, көрәшергә тиеш. Искә төшерегез: бу - 1912ел. 
6.Әхмәдулланы башка образлар белән бәйләнештә карыйк: 
Миңлегали малайлар (“олы, бөек”) надан, күп тыңлый үч ала, кыйный 
Фәхрулла Әхмәдулла Рәбига мулла абый көтә каршылый сеңелесе 
укымышлы сыерны ашата “тиле”

әтисе әбисе әнисе
хуҗа с.т. киңәш бирә саплы калач бирә

кием, күчтәнәч читек тегә хушбуй сөртә

аркадан сөя 
гаеткә озата 
кәвешен бирә 
янында елый 
юата 
бәйрәм белән котлый

- Малайлар, түгәрәккә алып, Әхмәдулланы кыйныйлар, үч алалар. Ни өчен? 
(чөнки ул – бердәнбер белемле, дәрәҗәле малай.) Наданнар арасында белемле кыйнала. Хәзер дә шулай түгелме? Мисаллар юкмы? 
- Читекне мулла абыйсына бир?. Ни өчен? (хөрмәт итә, үрнәк ала. Бу - милли идеология, белемгә омтылыш) 
- Димәк, әтисе кем? Әнисе кем? Әбисе кем? 
(тормыш тартучы; ашатучы, киендерүче; тәрбияче) 
- Ни өчен әбисе тәрбияче? (чөнки ул - өлкән буын, аларга аерым хөрмәт, башкаларның вакыты юк). 
- Әхмәдулла әбисенә тартыла, аны тыңлый. Ни өчен? 
(әбисе – тәрбияче, барысы да аны хөрмәтли, чөнки ул тәҗрибәле, акыл, киңәш бирә белә һ.б. ) 
- Малай нинди? 
(Гаиләне туендыручыны карый, димәк ул киләчәктә булачак хуҗа) 
Нәтиҗә 4. Исхакый өлкән буынга зур роль бирә, ул тәрбияче булырга, ә үсеп килүче буын укымышлы, көчле ихтыярлы хуҗа булырга тиеш. 
7.Йолаларга игътибар итүегезне сораган идем. Нинди йола, гореф-гадәтләр турында язылган? 
Гает бәйрәме: 
- бәйрәмчә ризыклар (борчак белене, кыстыбый, коймак, сумсалар, пәрәмәчләр; 
- яңа киемнәр сатып алу, тегү; 
- бисмилла әйтеп уң аякка, кулга кию; 
- Гарәфә көнне еларга ярамый. 
Ничек уйлыйсыз? Ни өчен табында гөмбә юк? (.....) Ә кемнәрдә бар? (руста, чуашта, марида, удмуртта). Ни өчен татарда юк?
Чөнки алар урманда яшәгән, булганны гына ашаган. Татар халкы тир тамызып, көч түгеп, үстереп икмәк ашаган. 
Ни өчен бәйрәмнәргә яңа кием булдырганнар? (...) 
Нигә чапанны искедән теккәннәр, читек алып кайтмаганнар? (сакчыллык, уңганлык, булдыклылык, булганны әрәм итмәү, дин кушмый) 
Гарәфә көнне еларга ярамый, ни сәбәпле? ( изге көн, дингә хөрмәт һ.б.). 
Нинди нәтиҗә чыгарырбыз? 
Нәтиҗә 5. Йола һәм гореф-гадәтләребез милләтне горурлыкка, рух һәм тән чисталыгына, сакчыл һәм булдыклы, дингә хөрмәт белән карарга өнди. 
8. Төп проблеманы ачыклыйбыз: тәрбия проблемасы – төп проблема. 
Проблемалар: ата-ана һәм балалар, наданнар һәм укымышлылар, йола һәм тәрбия һ.б. 
Ә хәзер тиз генә кабат нәтиҗәләрегезне карагыз һәм Гаяз Исхакыйның әйтергә теләгән фикерен ачыклыйк. 
9. Автор безгә нәрсә әйтергә теләгән? Идеясен табабыз. Татар язмышы, милләт язмышы тәрбияле яшьләр кулында булырга тиеш, бу очракта Әхмәдулла кулында милләт язмышы. 
10. “Кәҗүл читек” бүген актуальме? Әйе, бу проблема бүгенге көндә дә кән кадагында тора, чөнки... 
IV.Рефлексия. Дәрестә ниләр эшләдек? Нинди яңалык алдык? Шул турыда сөйләп чыгыйк. 
Димәк, хикәя жанрына өлешчә анализ ясадык. Нәтиҗәләр чыгардык. Автор әйтергә теләгән фикерне ачыкларга тырыштык. 
V.Өй эше. 
1. Ярымиҗади эш. Инша. Әхмәдулла образы миңа нәрсә бирде? 
2. Иҗади эш. Әхмәдуллага иллюстрация яки телдән портрет төзергә. 
3. Терәк-схеманың 5,8, 10, 11,12 пунктлары буенча әзерләнергә.
VI. Билгеләр кую. Үзбәя.
